Nafarroako Parlamentuko Mahaiak, 2017ko maiatzaren 2an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Sergio Sayas López jaunak aurkeztutako galdera, kontingentzia profesionalen ondoriozko osasun laguntza emateari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2017ko maiatzaren 2an

Lehendakaria: Ainhoa Aznárez Igarza

GALDERAREN TESTUA

Nafarroako Gorteetako eta Unión del Pueblo Navarro (UPN) talde parlamentarioko kide Sergio Sayas López jaunak, Legebiltzarreko Erregelamenduaren 188. artikuluan eta hurrengoetan ezarritakoaren babesean, honako galdera hau aurkezten dio Osasuneko kontseilariari, idatziz erantzun diezaion:

2017ko apirilaren 24an, Nafarroako Parlamentuko Mahaiak eta Eledunen Batzarrak adierazpen instituzional bat onetsi zuten, zeinaren bidez Nafarroako Parlamentuak bat egiten baitzuen Laneko Osasun eta Segurtasunaren Nazioarteko Eguneko aldarrikapenekin. Adierazpenaren 5. puntuan, zehazki, Parlamentuak adierazten zuen borondatea duela “langileen lan osasuna pixkanaka osasun sistema publikoak bere gain har dezan”.

Adierazpen horri dagokionez, Nafarroako Osasun Zerbitzuak Nafarroako Gobernuko langileei zer epetan eman liezaieke kontingentzia profesionalen ondoriozko osasun laguntza, gaur egun ematen den kalitate-, epe- nahiz baliabide-baldintza berberetan? Nafarroako Osasun Zerbitzuak zer giza baliabide eta baliabide material ezarri beharko lituzke, baldintza berberetan eta beste erabiltzaile batzuekiko desberdintasunik gabe eman dadin osasun laguntza?

Iruñean, 2017ko apirilaren 27an

Foru parlamentaria: Sergio Sayas López

